
Retningsliner og rutinar for tilsyn etter covid-19-forskrifta

Steg 1: Dialog og informasjon. Kommunen skal syta for god dialog og rettleiing av arrangørar og løyvehavarar. Dette vert gjort med eit informasjonsskriv kor reglane vert klargjort, og eigen informasjon på nettsidene. I tillegg vil arrangørar og andre kunne få råd til gjennomføring frå kommunen. PS – kommunen har ikkje mandat til å godkjenna arrangement utover evt å gje eit skjenkeløyve, me gjer berre råd. 
Steg 2: Tilsyn. Sals og skjenkekontrollen skal føre tilsyn med arrangement og serveringsplassar. Lovgrunnlaget for tilsynet finn du i Covid-19-forskrifta §13 (arrangement), 14 (serveringsplassar) og 18 (tilsynet). https://lovdata.no/forskrift/2020-03-27-470/§13
Steg 3: Sanksjonar. Å sanksjonera skal alltid vera siste utveg om ikkje rettleiing og dialog fører fram. Det er ulike vegar til sanksjonering. Det næraste for heradet er å fatte eit vedtak om å stogga skjenking av alkohol, eller stenga ein verksemd etter smittevernlova §4-1. Dette er vedtak som kan få umiddelbar effekt, men som også skal avgrensast til når det ikkje lenger er naudsynt. Politiet kan med heimel i serveringslova §17b stenga ein serveringsplass for inntil 7 dagar for å ivareta einskildpersonar eller allmenheita sin tryggleik. 

Detaljar om smitteverntiltak for arrangement:
· Det er arrangøren sitt ansvar at alle smittevernreglar og råd blir fulgt. FHI har laga oversyn over kva som er arrangement, sjekkliste og tiltak som dykk finn her: https://www.fhi.no/nettpub/coronavirus/rad-og-informasjon-til-andre-sektorer-og-yrkesgrupper/anbefalinger-ved--store-arrangementer-knyttet-til-koronasmitte-i-norge/.
· Om arrangementet har skjenking, må ein også følgje tiltaka som er beskrevet under «skjenkeplassar/serveringsplassar». 

Hovudreglane er: 
· Alle som er sjuke, må halde seg heime. Arrangøren må sikra at dette vert formidla til gjestane/ deltakarar. Korleis: Ved arrangement, gje informasjon ved billettbestilling eller via kanalar som deltakarer følger med på, t.d. Facebook. Ved opne arrangement og serveringsplassar: Heng opp plakat som ber gjestar med symptom å ikkje komme inn i lokalet, og reise heim. Plakat ligg som vedlegg
· Det skal vera minst 1 meter avstand til andre som ikkje er i same husstand. Dette er eit av dei viktigaste tiltake mot smitte. Det skal vera ein meter frå skulder til skulder. Arrangør og løyvehavar pliktar å finne tiltak som sikrar at kravet til avstand er mogleg å halde. Dette kan vera faste plassar, markering på bord og golv, plakat med oppmoding om å halde avstand. Plakat ligg som vedlegg
· Arrangøren skal ha oversikt over kven som er tilstade, for å kunne bistå kommunen med smittesporing. Det er ikkje krav om namneliste, men arrangøren må finne ein egna måte kommunen kan komme i kontakt med deltakarane på. 
· Ha god kapasitet på handhygiene. Det skal vera lett å finna handsprit eller moglegheit for å vaske hendene med såpe. Heng opp plakatar med oppmoding om å nytta handsprit/ såpe, og korleis ein må vaske hendene for å ikkje spreie smitte. Det er særs viktig med lett tilgjengeleg sprit/vask ved inngang og toalett. Plakat ligg som vedlegg
· Ha nok tilsette til å sikra at smittevernreglane vert haldne. Til dømes vakt i døra som sikrar at gjestane spritar seg, og at det ikkje vert for mange i lokalet. Kø må også organiserast slik at det ikkje vert for tett (minimum 1 meter). 

Detaljar om smitteverntiltak for skjenkeplassar/serveringsplassar
Det er løyvehavar sitt ansvar for at smittevernreglar og råd blir følgd. Hugs at påverknad av alkohol gjer ein mindre kritisk, og avstandsreglar og andre smittevernråd vert lettare brote.

Hovudreglane er:
· Alle som er sjuke, må halde seg heime. Løyvehavar må sikra at dette vert formidla til gjestane. Korleis: T.d. Heng opp plakat som ber gjestar med symptom å ikkje komme inn i lokalet, og reise heim eller informere på serveringsplassen sin heimeside/sosiale media. Plakat ligg som vedlegg
· Det skal vera minst 1 meter avstand til andre som ikkje er i same husstand. Løyvehavar pliktar å finne tiltak som sikrar at kravet til avstand er mogleg å halde. Dette kan vera faste plassar, markering på bord og golv, plakat med oppmoding om å halde avstand. Plakat ligg som vedlegg  Om det vert vanskeleg å få gjestane til å overhalde avstandsregelen, må ein vurdera å stenga plassen for kvelden.
· Det skal vera sitteplassar til alle gjestane. Vidare skal det vera bordservering. Med det meinast at ein tilsett skal ta bestilling ved bordet, og servera ut mat og drikke til gjesten. Gjestane skal ikkje reise seg og bestille, hente eller betale for mat og drikke i bar eller disk. Dette gjeld både inne og uteservering. Plakat ligg som vedlegg (bordservering)
· Ha god kapasitet på handhygiene. Det skal vera lett å finna handsprit eller moglegheit for å vaske hendene med såpe. Heng opp plakatar med oppmoding om å nytta handsprit/ såpe, og korleis ein må vaske hendene for å ikkje spreie smitte. Det er særs viktig med lett tilgjengelg sprit/vask ved inngang og toalett. Plakat ligg som vedlegg
· Ha nok tilsette til å sikra at smittevernreglane vert haldne. Til dømes vakt i døra som sikrar at gjestane spritar seg, og at det ikkje vert for mange i lokalet. Kø må også organiserast slik at det ikkje vert for tett (minimum 1 meter). 
· Det vert anbefalt at serveringsplassane utarbeidar risikovurdering med liste over tiltak. Malar for dette finst under «planlegging og risikovurdering» her: https://www.fhi.no/nettpub/coronavirus/rad-og-informasjon-til-andre-sektorer-og-yrkesgrupper/anbefalinger-ved--store-arrangementer-knyttet-til-koronasmitte-i-norge/

Gjennomføring av tilsyn
Sals- og skjenkekontrollen i kvam skal utføre tilsyn etter Covid-19-forskrifta på vegne av Voss herad. Skjenkeplassar og arrangement med skjenkeløyve vert prioritert fordi dei er mest utsett for smittespreiing. Det er kjend at påverknad av alkohol gjer ein mindre kritisk, og avstandsreglar og andre smittevernråd vert lettare brote.
Tilsynet skal gjerast så mykje som behovet tilseier. Leiar av kontrollen vil gjera ein risikovurdering av skjenkeplassane og arrangement. Dei plassane med mest besøk, vil få dei fleste tilsyna. Tilsynet vert i størst mogleg grad utførd i samband med ordinære skjenkekontrollar. Då vil det vera to kontrollørar, noko som sikrar gode observasjonar og rettstryggleiken til løyvehavarane. 
Om kontrollørane finn brot på smittevernreglane, skal det takast opp med den ansvarlege på staden. Det vert også laga ein rapport som vert sendt til Voss herad, som eventuelt fattar vedtak om sanksjonar. 
Om kontrollørane finn at ein serveringsplass ikkje følger smittevernreglane slik at det kan vera ein umiddelbar alvorleg risiko for smitte, vil dei ta kontakt med politiet som kan vurdere umiddelbar stenging. Det vil særleg vere snakk om for mykje folk inne i eit lokale, slik at kravet om avstand ikkje er mogleg å halda, og at skjenkeplassen eller arrangementsansvarleg ikkje vil eller klarer å retta opp situasjonen. 

